
লেখক আব্দুল্লাহ ইবনে মাহমুদ বলেন,  আমি যখন ইহুদী জাতির ইতিহাস নিয়ে লেখা শুরু করি, তখন সম্ভবত ২০১৫ সাল। লেখালেখির শুরু্টা ফেসবুকে, এর পাশাপাশি আরও কিছু বিষয় নিয়ে লিখছিলাম, সেটা নিয়েও বই করা হয়েছে সম্পূর্ণ করবার পর। লেখালেখি ইউনিভার্সিটি লাইফে শুরু করলেও আগ্রহটা জন্মে আরও আগে । সেই কলেজ থেকে।

গল্প আর কাহিনী জানতে আমার আগ্রহের শেষ নেই কখনও । ধর্মীয় প্রচলিত ঘটনাগুলো জানবার পর তৃষ্ণা মেটাবার জন্য, আরও বুঝবার জন্য আমি তাফসিরের কথাগুলোও শেষ করে ফেলি। এরপর বুঝতে পারলাম, এ কাহিনীগুলো পুরোপুরি বুঝতে হলে, আম্ম্কে আরও পেছনে তাকাতে হবে । তাই ইহুদী, খ্রিস্টান ও ইসলাম- এ তিন সেমিটিক ধর্মের সমস্ত ঘটনা বুঝবার জন্য বাইবেলও পড়ে ফেলি, আর সাথে সেগুলোর ব্যাখ্যাও। সত্যি সত্যি, অনেক কিছুর অর্থই নতুন করে চোখে ধরা পড়লো। তবে পুরোনো লেখনি পড়তে গিয়ে আবিষ্কার করলাম, আরবি পড়তে পারলেও অনেক কিছুই হিকু উচ্চারণে থাকায় আমি সেগুলো বুঝতে পারছিলাম না। তাই কষ্ট করে হলেও হিব্রু লিখতে-পড়তেও শিখে নিলাম, না হলে অনুভব হচ্ছিল যে আমি নিজেই যে জিনিস বুঝতে পারছি না, সেটা মানুষকে কী করে জানাবো?

লেখা শুরুর সময়ও জানতাম না যে, এটা একদিন বই আকারে বের করা যাবে । লিখতে শুরু করেছিলাম এ আশা নিয়ে যে, যতদিন পারি ধারাবাহিকভাবে লিখতে থাকি, দেখাই যাক না, কতদূর পর্যন্ত যেতে পারি। অবশেষে যীশু খিস্ট পর্যন্ত এ বইটি লিখে ইতি টানতে পারলাম ।

আমি রোর বাংলায় সিরিজটি নিয়ে আসি আবুল্লাহ আল মাহমুদ ভাইয়ের পরামর্শে, এবং প্রায় দু লাখের মতো পাঠকের খোঁজ পেয়ে গেলাম, যারা ধৈর্য ধরে আমার লেখাগুলো পড়ছিলেন। তারা হয়তো খুশি হবেন এই না-পড়া লেখাগুলোসহ পুরো সমগ্র একটি বইতে পেয়ে। তিনিই অবশ্য আমাকে বই প্রকাশের নিশানা দেখিয়ে দেন। অনলাইনে থাকাবস্থায় অনেক পাঠকের কিছু প্রশ্নের উত্তরও প্রশ্নোত্তর ফরম্যাটে বইটি খুললে পাওয়া যাবে।

আড্ডা দেয়ার কোনো এক মুহূর্তে তিনি আমার এ সিরিজের প্রশংসা করে বসলেন, যেটা আরও উৎসাহ দেয় আমাকে বইটি বের করার । বিশেষভাবে কৃতজ্ঞতা প্রকাশ করছি মুহাম্মাদ মুশফিকুর রহমান মিনার ভাইয়ের প্রতি, যিনি অক্লান্ত পরিশ্রমের মাধ্যমে বইয়ে উল্লেখিত তথ্যসমূহের নির্ভুলতা যাচাই করে দিয়েছেন ।

ভালো লাগছে যে, বইটি অবশেষে আলোর মুখ দেখছে। পাঠকের জ্ঞানপিপাসা মিটলেই বইটি লেখা সার্থক হবে।

সংবিধিবদ্ধ সতকীকরণঃ: এ বইটিকে ইসলামি বই হিসেবে ভাবার কোনো কারণ নেই। এখানে তিন ধর্মবিশ্বীসের দৃষ্টিকোণই উল্লেখ করা হয়েছে। তাই কেবল একটি ধর্মের দিক থেকে বইটি মূল্যায়ন করাটা ঠিক হবে না, সেরকম কোনো অভিযোগ করাটাও সমীচীন হবে না। এক নিঃশ্বাসে পুরো বইটি পড়ে ফেলুন, অনেক কিছুই আপনার অজানা থাকতে পারে! বইটির সেকেন্ডারি টাইটেল প্রথমে রাখা হয়েছে সেমিটিক ধর্মবিশ্বাসে ইসরাইল জাতির খ্রিস্টপূর্ব ইতিহাস।

